Фольклор бәйрәме
“Авылда беренче трактор”.

Сәхнә матур итеп бизәлгән. Идәнгә паласлар җәелгән.Ике әби, кызлар кич утыра: чигү чигәләр, бәйләм бәйлиләр.Җырлыйлар.

(  Җыр җырлыйлар)                                                                    

  Урамда трактор тавышы. Әбиләрнең берсе тәрәзәдән карый.

1 әби: Нинди тавыш бу? Нәрсә йөри ул дырылдап?
2 әби:  Әллә җен-пәриме?(карана,бисмилла әйтә) Җен арбасы түгелме?

Кызлар: Апалар, нинди тавыш икән бу, нәрсә бу?(Торып басалар)

1 малай: (Сәхнәгә йөгереп керә) Тимер арба! Үз күзләрем белән күрдем.Авылга тимер, атсыз арба килеп керде.Үзе шатыр – шотыр йөри.

2 әби: җен-пәри йөртәме әллә?
2 малай: (Сәхнәгә йөгереп керә) Трактор бит ул, трактор! Аңга кеше утырган, бер абый йөртә.Менә шулай тр,тр итеп йөри.

(Малайлар трактор булып кыланалар,сәхнәне урап чыгалар)

Кызлар һәм малайлар җырлап керәләр.

    Тр,тр тракторист,

   Руленде боргала.

   Җимер, кимер меңаларны,

    Алга таба тәгәрә.

Түгәрәкләп басалар.Җырлап бииләр.
 1 әби: и-и-и,балакайларым, трактор берләшкән хуҗалыкларга килә дип ишетеп калган идем. Димәк безнең авылга да килеп җиткән.Сөенечле хәл бу.Ул басуларны бик тиз эшкәртә икән,ди. Трактор сөргән җирләрдә игеннәр дә мул үсә икән, уңыш да югары була, ди. Аллага шөкер, болай булса тамагыбыз икмәккә туер. Колхозыбыз алга китер.
2 әби: Ә ул трактор дигән нәрсәне чынлап та кеше йөртәме?

Балалар: Аны кеше йөртә, укыган кешеләр. Аларны тракторчы дип йөртәләр.

  Малайлар алга чыгалар.

1 малай: без хәзер бер җыр җырлап ишеттерәбез.

“Замечателҗная” көенә башкарыла:

     Тракторлар алабыз 

     Колхозлаша барабыз,

    Колхозларга язылмасак

    Без бит артта калабыз.

Тракторның тәгәрмәче 

 Алга табан әйләнә.

Чуп-чар, искелек калдыгы

Аңга килеп бәйләнә.

Тракторлар җир сөрә,

Сабаны җырлап тора.

Кумәк хуҗалык җирендә

Игеннәр шаулап уңа.

2 әби: Ай-һай, замана балалары! Ишетмәгән – белмәгәннәре юк. Кайсылай оста җырлыйлар.

1 әби: Балалар, хәзер мин сезгә үзебезнең колхозның оешу тарихын сөйлим. Күпләрегез бу турыда белеп тә бетмиләрдер.
Тыңлагыз! 1930 нчы ел иде. Безнең авыл зур авыл.Шуңа анда ике колхоз оештырыла. Берсе “Кызыл Маяк”, икенче “Марс”. Аннан соң алар берләшәләр һәм “”Яңа Биктәш” колхозы була. Басуларны атлы сабан белен сөрү кыен,күп хезмәт, тырышлык кирәк. Менә хәзер трактор җирләрне сөреп бирсә, ничек яхшы була.

2 әби: Ул трактор дигән нәрсәнең тавышы бик каты. Эше ничек булыр? Иртәгә иртә таннан басуга чыгып карарбыз. Алла бирса. Ә хәзергә уйнап – бейеп, бәйрәм итик.
“Шәл бәйледем”- кызлар башкаралар.

  “Шома басабыз”- кызлар башкара.

“Челтәр элдем читәнгә”-кызлар белән малайлар башкара.

“Башкорт биюе”-
“Җирдән солдат атлый”- малайлар җырлый.
1 әби: Ай.афарин! Бик матур уйныйсыз, балалар. Безне дә шатландырдыгыз, рәхмәт.

2 әби: Бүген олы бәйрәм, чөнки авылга беренче трактор килде. Аллага шөкер, дөнҗялар имен-аман торсын.Көзге уңышлар мул булсын. Әйдәгез, барыбыз бергә җырлап – биеп алаек.

Җыр:

Сәхнәгә ярым түгәрәк итеп басалар.

 Малай:    Илгә рәхмәт, илгә мактау

                 Бездә һәркем телендә.

                 Чөнки кеше рәхәт яши

                    Безнең башкорт илендә.

Кыз:         Башкортстан – алтын бишек,

                   Гөлбакчадай илебез.

                  Без үсәбез шушы илдә

                  Шуңа ямьле җиребез.

Малай:    Зәңгәр күлләр,елгаларын

                  Җырлана күп җырларда.

                  Тауларында бай хазина,
                   Иген шаулый кырларда.

2 Малай:  Башкортстан- туган җирем,  

                   Балачак гөрләп үтә!

                   Туган илем-бәхет иле,

                    Шундый илгә ни җитә!
Кыз:          Башкортстан – жырлы ил,
                   Башкортстан – нурлы ил,

                   Башкортстан – данлы ил, 

                   Салават батыр туган ил!

Кыз:          Ачык һәм якты

                   Барыр юлларың, Башкортстаным

                   Син – туган ягым, 

                   Син -  минем таңым, Башкортстаным!

Җыр “Башкортстан – туган җирем”
